
Tórshavn, 18. november 2002
 J.nr. GL 2000/0 01 0-7
(at tilskila í svari)
Løgtingsskrivstovan
Postsmoga 208
110  Tórshavn
Att.:  Súsanna Danielsen, skrivstovustjóri
Í telduposti 12. november 2002 hava vit fingið hesar spurningar frá Løgtingsskrivstovuni:

1. Hvussu nógv verður brúkt til keyp av vørum og tænastum í 2002?

2. Hvussu nógv verður brúkt til leigu vm. í  2002?

3. Hvat er grundarlagið fyri at vænta at meira verður keyp av vørum og tænastum í 2003?

4. Hvør er orsøkin til fleiri útreiðslur til leigu, viðlíkahald og skatt í 2003?

Svar:

1. Til vørur og tænastur brúka vit  væntandi 526.000 krónur í 2002.

2. Til leigu vm. brúka vit væntandi 194.000 krónur í 2002.

3. Grundarlagið undir mettu útreiðslunum til vøru- og tænastukeyp í 2003 er ein framskriving av útreiðslunum í 2001. Í fylgibrævi okkara til uppskot til fíggjarætlan 2003, sum varð latið formansskapinum 1.august 2002 kunnaðu vit um, at: 

“aðrar útreiðslur í 2003 (tó ikki sakkøn hjálp og hús​a​leiga) [eru] mettar við støði í roknskap​artølunum fyri 2001. Roknskapartølini 2001 eru hækkað 8 %, og harumframt er lagt nakað uppfyri til avleiddar útreiðslur, tí vit í 2003 koma at hava ¾ fólk meira í starvi enn í 2001, svarandi til 9 %. “
Hetta gevur ein vøkstur uppá 77.000 krónum frá 430.000 krónur í 2001 til 507.000 krónur í 2003.


Í fylgibrævinum nevndu vit eisini, at ætlanin er at taka í nýtslu eina serliga edv-skipan, Team-Mate, sum hevur til endamáls at effektivisera og standardisera grannskoðan​ar​arbeiðið. Eftir tí sum vit hava fingið upplýst, kostar sjálv edv-skipanin 21.000 USD, ella 160.000 krónur, afturat hesum koma avleiddar útreiðslur, tillagingar og upplæring. Bæði innan privata og almenna grannskoðan verður mett neyðugt at hava eina tílíka edv-skipan. Danska ríkis​grann​skoð​anin hevur valt Team-Mate. Teir hava nároynt skipanina í 2002. Vit hava sera gott samstarv við donsku ríkisgrannskoðanina, og hava teir boðið sær til at hjálpa okkum at seta hana í verk. Ein tílík skipan kann eisini verða við til at tryggja, at tann vitan og tær royndir verandi starvsfólk hava, ikki fer fyri skeyti, tá fólk fara úr starvi.  

4. Grundarlagið undir mettu útreiðslunum til leigu vm.  í  2003, er ávirkað av, at útleigarin hevur boðað frá, at hann ætlar at siga upp sáttmálan. Í fylgibrævi okkata 1.august 2002 til uppskot til fíggjarætlan 2003 verður sagt:

“Útleigarin hevur í juli 2002 vent sær til okkara og kunnað um, at hann heldur seg ikki hava nóg góðar stundir at halda húsini viðlíka uttan. Tí hevur hann ætlanir um at selja húsini, og hevur spurt, um landið hevur áhuga í at keypa húsini fyri uml. 2,4 mió.kr. Hann er tó eisini sinnaður at gera nýggjan sáttmála fyri eitt ávíst áramál, har leigan verður hækkað nakað, og/ella at vit í ein ávísan mun átaka okkum nakað av uttandura viðlíkahaldinum. 

Eftir okkara tykki er tørvur á at taka upp spurningin um, hvar Landgrannskoðanini skal hús​ast uppá longri sigt. Um einki alternativ er, so er tað óivað vert at umhugsa at keypa húsini nú. Sum nevnt, er eisini møguligt at gera ein  leigu​sátt​mála yvir nøkur ár, men so má helst ein ætlan verða gjørd um, hvat gerast skal, tá hetta sátt​mál​a​tíðarskeiðið er runnið, tí tá kann aftur koma uppá tal at flyta Landsgrannskoðanina í onn​ur hóskandi høli.

Um vit framhaldandi skulu leiga, mega vit hava heimild til at undirskriva ein nýggjan sátt​mála, sum fevnir yvir eitt ávíst áramál. Í hjálagda uppskoti til fíggjarætlan 2003 er metta árl​iga húsaleigan hækkað úr 190 t.kr. til 225 t.kr. “

Afturat hesum 225.000 krónum, eru lagdar 41.000 krónur til  aðrar húsaútreiðslur. Tilsamans er hetta 266.000 krónur

Landsverkfrøðingurin/Landsarktekturin hevur í frágreiðin 2. oktober 2002 mælt okkum frá at keypa húsini, og tí verður sáttmálin væntandi longdur og leigan nakað hækkað. 

--------------

Hava tygum spurningar, eru tygum vælkomin at venda tygum til okkara.

Vinarligar heilsanir 
Leivur Harryson

